
Mol an Óige
Aisteoirí na gCrosán

Fiachra Ó Tuairisg

Bhí cáil riamh ar cheantar Chois
Fharraige ó thaobh na drámaíochta
de. Tá borradh tagtha ar chúrsaí
drámaíochta i measc óige an
cheantair ó cuireadh tús le grúpa
aisteoirí óga faoi scáth na gCrosán.
Tagann Aisteoirí na gCrosán le

chéile i Seanscoil Sailearna gach
seachtain chun cleachtadh a
dhéanamh faoi stiúir Bheartla Ó
Flatharta. Cuirtear béim ar leith ar
cheird na haisteoireachta trí
bhunscileanna éagsúla na
haisteoireachta a fhorbairt. I measc
na scileanna a ndírítear orthu tá
samhlaíocht, urlabhraíocht, cur i
láthair agus féinmhuinín. Déanann
na haisteoirí óga dráma a chumadh
agus a léiriú ag deireadh an chúrsa. 

Tá toradh na hoibrele feiceáil
sna haisteoirí a ghlac páirt i
sobaldrámaí Ros na Rúnagus Aifric,
chomh maith leis an ngearrscannán,
Rásaí na Gaillimhe, a thaispeáin TG4 i
rith na bliana. Beidh cnuasach de
ghearrscannáin le feiceáil ar TG4 níos
deireanaí i mbliana ina raibh páirt ag
Aisteoirí na gCrosán chomh maith. 

Freisin, tá páirt glactha ag
Aisteoirí na gCrosán ar stáitse i
ndrámaí ar nós Go dTaga do Ríocht,
Cripil Inis Meáinagus sna
geamaireachtaí a bhíonn ar siúl faoi
scáth na Taibhdheirce go bliantúil.

Ceol
Aisling Hill

Is mise Aisling Hill agus tá mé sé
bliana déag d’aois. Tá cónaí orm in
Indreabhán i gCo. na Gaillimhe.
Thosaigh mé ag casadh ceoil nuair a
bhí mé sé bliana d’aois. Bíonn mé ag
freastal ar ranganna leis an
nGaelacadamh. Seinnim an
consairtín, an veidhlín agus an
fheadóg stáin. Is as Co. an Chláir do
mháthair Noel Hill.

Tá cáil domhanda air mar
cheoltóir ar an gconsairtín agus mar
sin tá cúlra ceoil idirnáisiúnta agam.
Is eisean a mhúin dom conas an
consairtín a chasadh agus tá mé
sáite sa cheol idirnáisiúnta. Mar
chuid d’obair an Ghaelacadaimh,
bíonn ranganna veidhlín agam uair
sa tseachtain le Liz Kane. Gach Dé
Céadaoin téim ag rang feadóige le
Mary Bergin.  Casann mé féin agus
mo chairde cúpla páirt sa bhaile i
gcónaí. 

D’ fhreastal mé ar Scoil
Samhraidh Wille Clancy i Sráid na
Cathrach le m’athair ó rugadh mé.
Téimid chuig Scoil Samhraidh Joe
Mooney gach bliain i gCo.
Liatroma. Taithníonn na féilte sin
go mór liom. Tugann Fleadh Ceoil

na hÉireann an deis domsa agus do
cheoltóirí óga eile bualadh lena
chéile gach bliain agus ceol a
chasadh. Bíonn an-spraoi ann

chomh maith Tógadh le ceol mé
agus beidh sé ionam go brách le
cúnamh Dé.

Damhsa
Caoimhe Ní Choisdealbha

Thaitin damhsa ar an sean-nós liom
i gcónaí agus nuair a thosaigh an
nGaelacadamh ag cur ranganna ar
bun bhí an-áthas ormsa. Tá mé á
ndéanamh anois le trí bliana. Is í
Patricia Ní Fhlatharta mo
mhúinteoir. Tá sí an-mhaith agus tá

an-fhoighid aici freisin. Teastaíonn
sé seo go minic go háirithe nuair a
éiríonn na céimeanna an-deacair,
ach mar sin féin bíonn píosa spraoi
agus spóirt agam. Casann mé le mo
chuid cairde ann. Is bealach maith é
le tú féin a choinneáil aclaí i rith an
gheimhridh nuair a bhíonn
beagnach gach spórt eile
críochnaithe. I mbliana thaispeáin sí
an bealach le damhsa na scuaibe a
dhéanamh agus bhí sé íontach. Tá
súil agam go mbeidh sé ar  siúl arís
an séasúr seo agus b’fhéidir go
mbeidh mé in ann an tOireachtas a
bhaint amach lá éigin, le cúnamh Dé.

An Club Óige
Éanna Ó Griallais

Is deis íontach é Club Óige Lurgan
le bualadh le cairde nua taobh
amuigh de do scoil féin.  Cuireadh

Caoimhe

Fiachra

Fáilte Isteach Go Maire siad a Nuaíocht 

6 Samhain ’08
Lochlainn Ó Tuairisc & Yvonne Igol

27 Márta ’09
Séamus Ó Neachtain & Meadhbh Ní Fhátharta

24 Iúil ’09
James Brendan O’Mahony & Mairéad Ní Chiardha

Slán Abhaile 
Ar Shlí na Fírinne

Colm Ó Curraoin05 Samhain ’08
Mike Ó Tuathail20 Nollaig ’08
Bridie Gauld04 Eanáir ’09
Sarah Bolustrom04 Eanáir ’09
Máirtín Ó Curraoin16 Eanáir ’09
Cóilín Ó Coistealbha22 Eanáir ’09
Máirtín Ó Gríofa28 Eanáir ’09
Ciarán Ó Coincheannain03 Márta ’09
Bríd Ní Mháille10 Márta ’09
Peadar Liam Ó Fátharta06 Aibreán ’09
Máire Ní Chonghaile06 Aibreán ’09
Aisling Dwyer18 Bealtaine ’09
Maura Henry05 Meitheamh ’09
Maggie Tim Uí Chonghaile31 Meitheamh ’09
Máire Uí Mhainnín20 Lúnasa ’09
Cáit Ní Fhátharta27 Lúnasa ’09
Máire Nic an Iomaire27 Lúnasa ’09
Mike Folan (Maidhc Pheaits Mhóir)
Cor na Rón agus Leithrinn08/09/2009
Máirtín Ó Donnachadha
Baile na mBrobhach10/09/2009

Cóip de chárta poist ó 1911 ag léiriú Seanséipéal na Tulaí

Shanya Ní Mháille16 Samhain ’08
Alannah Ní Dhroighneáin31 Samhain ’08
Daíthín Ní Fhátharta23 Feabhra ’08
Caoimhe Glynn 28 Nollaig ’08
Katie Muchlickcute17 Eanáir ’09
Isabele Ní Fhlatharta24 Eanáir ’09
Lorcán Ó Curraoin01 Feabhra ’09
Alannah Lydon14 Feabhra ’09
Aisling Seoighe21 Feabhra ’09
Oisín Breathnach01 Márta ’09
Aaron Joyce 08 Márta ’09
Niamh de Bhailís30 Bealtaine ’09
Jack Ó Conghaile31 Bealtaine ’09
Donnacha Ó Tuairisc20 Meitheamh ’09
Orlaith Ní Thuairisc20 Meitheamh ’09
James Irwin 20 Meitheamh ’09
Cian Burke 05 Iúil ’09
Grace Diviney22 Lúnasa ’09
Conor Ó Tuathail29 Lúnasa ’09
Páraig Seosaimh Ó Neachtain29 Lúnasa’ 09

An tSiúr Alfreda Ní Chualáin nach maireann

Pastime Chonamara

Nuair a bunaíodh Pastime Chonamara, roinnt blianta ó shin, is beag an
cheapadh a bhí ag an ngrúpa beag daoine sin ag an am go bhfásfadh an
eagraíocht chomh sciobtha agus go mbeadh spéis chomh mór ina cuid

imeachtaí, ní amháin i gConamara ach in áiteacha eile ar fud na tíre chomh maith. Bhí
an taispeántas ba mhó go dtí seo acu i mbliana i Músaem Shaol na Tuaithe i gCaisleán
an Bharraigh, áit a raibh daoine as chuile cheard den tír.
Bíonn ranganna ar siúl ag Pastime Chonamara freisin
i gCo. na Mí agus i gCo. Mhaigh Eo, chomh maith leis
na cinn níos gaire do bhaile. Go dtí seo bhí 381 duine,
idir óg agus aosta, páirteach i ranganna agus in
imeachtaí na heagraíochta ó bunaíodh í, agus sin gan
ranganna Choiste Gairmoideachais Chontae na
Gaillimhe a chur san áireamh. Tá cuid de na daoine sin
in ann taispeántais dá gcuid féin a thabhairt faoin tráth
seo.

Tá dhá lampa agus babhla bronnta ar Uachtarán
na hÉireann le cúig bliana anuas, ag ócáidí éagsúla ar
fud na tíre, agus bronnadh clog ar Ghairmscoil na
bPiarsach nuair a bhí siad ag ceiliúradh 75 bhliana a
mbunaithe le gairid.

Freastalaíonn Pastime Chonamara ar an limistéar ó
Bhearna go Leitir Mealláin, mar aon le Maigh Eo agus
Co. na Mí, agus aon áit eile a bhfuil spéis acu imeachtaí
a chur ar siúl. Tá plean idir lámha ag an gcoiste faoi
láthair le hIonad Caitheamh Aimsire agus
Ceardaíochta a thógáil ar shuíomh atá i gceantar Chois
Fharraige  chun a gcuid imeachtaí ar fad a chur ar fáil
faoin aon díon amháin, agus chun freastal ar aon
duine nó grúpa daoine a bheadh ag iarraidh a gcuid
imeachtaí féin a reáchtáil.

Le linn don Uachtarán, Máire Mhic Giolla Íosa, a  bheith ar an gCeathrú Rua
le gairid, don oscailt oifigiúil ar Tigh Nan Dooley, thug sí cuairt ar na
taispeántais a bhí eagraithe don ócáid i Halla Éinne agus bronnadh  lampa
uirthi ag an taispeántas a chuir Pastime Chonamara ar fáil ansin. Sa bpictiúr
freisin, tá fear céile an Uachtaráin, Martin, chomh maith le Máirtín Davy agus
Padraig Ó Gríofa, duine eile de dheilbheadóirí na heagraíochta, Pastime
Chonamara.

Pastime Eile …

Cuid d’fhondúirí drámaíochta Chois Fharraige
sna blianta a caitheadh, ag lorg inspioráide ar
uaigh an tsaoi W.B., ó chlé: Colm Ó Tuathail (a
bhí tar éis an hata a sciopadh ó cheann de na
saighdiúirí ag Buckingham Palace de réir
cosúlachta!), Maimie Ní Thuathail, mar a bhí
uirthi ag an am, Micí Ó Conghaile agus fonn air
an leac a thabhairt leis, Máire Marta Ní
Thuathail (mar a bhí) agus Máirtín Davy ag
macnamh ar mhórsmaointe an tráthnóna.

An bhliain? Cá bhfios go díreach, ach nach
cuma, tá siad chomh spleodrach céanna i
gcónaí agus go gcoinní Dia ar an gcaoi sin iad.

I 1970, osclaíodh an siopa in aice
leis an bpríomhbhóthar ina bhfuil
Ruairí faoi láthair agus ar ndóigh
tá forbairt thar cuimse déanta
ansin le bliain anuas. I 1977,
thosaigh Nioclás Ó Conchubhair a
ghnó crua-earraí agus ábhair
thógála i seanmhonarcha 600
troigh cearnach a cheannaigh sé ó
Tommy Durkin agus in imeacht na
mblianta rinneadh an oiread
forbartha ar an áit sin go raibh sé
sáinnithe ag easpa spáis, go
háirithe le teacht na leoraithe mór
agus na bhfearas iompair eile a bhí
ag teastáil le freastal orthu.

Thart ar 2006, bheartaigh
Nioclás Ó Conchubhair cuid den
ghnó a lonnú i gcantar eile agus
chuige sin cheannaigh sé
seanmhonarcha Galoptical a bhí ag
Údarás na Gaeltachta ar eastát
tionscail Chasla. Ní raibh san ionad
ach na ballaí faoin tráth sin ach tar
éis infheistiú mór agus athchóiriú
iomlán, d’oscail an t-ionad nua
crua-earraí agus ábhar tógála go
hoifigiúil in Aibreán 2007. Fágadh
an t-ionad i Leitir Móir i mbun

oibre chomh maith céanna ach gur
mó an bhéim a bhí ar throscáin
agus eile san ionad sin.

Is beag turas mór farraige nach
bhfeiceann gála, áfach, agus ar an
18 Bealtaine 2008, tharla tubaist
dóiteáin san ionad mór nua i
gCasla a d’fhág an áit dúnta ar

feadh roinnt mhaith míonna agus
an –uafás damáiste déanta ag
deatach agus eile don taobh istigh.
Ach rinneadh athchóiriú aríst eile
ar an áit agus ar an 5 Nollaig 2008,
osclaíodh ionad earraí tógála,
Nioclás Ó Conchubhair Teo., in
athuair agus tá réimse iomlán
ábhair ar fáil ansin anois, ón gcéim
tógála go dtí céim cóirithe do thí nó
d’árasáin. 

Chuige sin, tá suas le 30 duine
fostaithe sa ngnó, idir oibrithe
páirtaimseartha agus lán-
aimseartha agus tagann méadú ar
an líon sin ag tráthanna éagsúla
den bhliain, de réir éilimh. Gan
dabht, tá an stór i Leitir Móir ar fáil
i gcónaí freisin, chomh láidir agus a
bhí riamh.

Muintir Chonchubhair
Tá muintir Chonchubhair i mbun gnó i gceantar Leitir Móir ó 1831 i leith, tráth a raibh

siopa acu thíos in aice leis an gcéibh i Leitir Móir. In 1895 a tógadh an teach mór ina
bhfuil Nioclás féin ina chónaí faoi láthair, cé go bhfuil cóiriú thar cuimse curtha ar an

áit i rith na mblianta.

An sean agus an nua i gCasla

Istigh san ollstór i gCasla

